
Pwyllgor Rhanbarth y Canolbarth MID 01-02(p1)

 

Dyddiad: Dydd Gwener 1 Chwefror 2002

Amser: 10.30am hyd 1.00pm

Lleoliad: Tabernacl, Machynlleth

Papur dwy-ieithog i Bwyllgor Rhanbarth y Canolbarth y Cynulliad Cenedlaethol.

 

‘Beth bynnag a wneir yn dda yn y celfyddydau yn y Canolbarth ac ymhle y mae lle i wella’ 

 

1.  Nid oes angen egluro`r ardal, fel y cyfryw, i`r pwyllgor hwn. Y mae, serch hynny, nifer o bwyntiau yr 
hoffem dynnu sylw atynt; megis dwy-ieithrwydd; cryfder y gymuned frodorol; agosrwydd Prifysgol 
Aberystwyth a’r Llyfrgell Genedlaethol a’r manteision a ddaw yn sgil hyn; pwysigrwydd atyniadau 
dan do mewn ardal a wêl lawiad uchel ynghyd â’r dewis a gynigir rhwng adloniant artistig a 
chorfforol. Mae’r nodweddion hyn yn atyniadau unigryw i’r Canolbarth. Er hynny, nid yw twristiaeth

ddiwylliannol wedi derbyn y gydnabyddiaeth haeddiannol, a hoffem gynnig ffyrdd lle       bo y rhai 
hynny sy’n darparu celfyddyd yn gyffredinol yn gweithio ar y cyd gyda

orielau yn arbennig.

2.  Un o’n amcanion ni, fel Ymddiriedolaeth, yw trefnu, cyflwyno ac hyrwyddo arddangosfeydd ; 
dramau, operau; ffilmiau; cyngherddau a gweithgareddau o’r fath. Trwy ddilyn y rhestr hon amlinellaf 
yn gyntaf ein profiad ni gyda phob un o’r ffurfiau celfyddydol hyn ac yna sôn ychydig am 
gyfleusterau’r ardal o’n safbwynt ni.

3.  Hoffwn sôn am yl Machynlleth. Cynhelir hon am yr unfed flwyddyn ar bymtheg yn olynol eleni ac 
mae’n un o’r prif ddigwyddiadau yng nghalendr Gwyliau Cymru. Yn y cyswllt hwn hoffwn dynnu 
sylw’r Pwyllgor at y corff ymbarel ar gyfer Gwyliau Cymreig, sef Gwyliau Cymru, gan bwysleisio 
pwysigrwydd y sefydliad hwn.

4.  Mae’r Ymddiriedolaeth hefyd yn rhedeg yr Amgueddfa Gymreig o Gelfyddyd Fodern ac mae gennym 
un flwyddyn ar bumtheg o brofiad mewn gwahanol agweddau o gelf gweledol yng Nghymru. Dyma 
fydd ein cyfle i dynnu sylw at y doniau aruthrol sy’n bodoli, nid yn unig yn yr ardal hon ond ledled 
Cymru. Cawn geisiadau yn ddyddiol gan arlunwyr sy’n awyddus i arddangos eu gwaith. Gwyddom pe 



bai mwy o adnoddau gennym byddem mewn sefyllfa i gynnig gwell gwasanaeth. Yn nhermau 
ymarferol mae angen mwy o arian arnom i dalu mwy i ddau weithiwr amser llawn; i recriwtio 
gweinyddwr/wraig cynorthwyol; i ddarparu cludiant a gwell storfeydd; i gynnal dosbarthiadau i 
oedolion a phobl ifanc; i farchnata ein harddangosfeydd mewn dulliau mwy proffesiynol ac i ehangu 
ein gofod ar gyfer arddangosfeydd. Fe delir rhan-dâl i’r Cynghorydd Curadurol am ei wasanaethau, 
sydd dros y blynyddoedd, wedi helpu i godi safonau ac ymwybyddiaeth o’r celfyddydau gweledol yng 
Nghymru.

5.  Hoffwn dynnu sylw arbennig at gasgliad parhaol Yr Amgueddfa Gymreig o Gelfyddyd Fodern, sy’n 
eitem o werth addysgol pwysig. Mae’n crynhoi holl draddodiadau gweledol Cymru ers 1900 ar gyfer y 
bobl ifanc lleol sy’n cael cyfle i’w gweld ac hefyd i ymwelwyr a ddaw yma o bedwar ban byd. Mae’r 
casgliad hwn yn tyfu fesul tipyn trwy roddion gan arlunwyr a haelioni cyfranwyr unigol. Y mae serch 
hynny un neu ddau o fylchau pwysig o gyfnod cynnar yr ugeinfed ganrif ac y mae angen symiau 
gweddol fychan i’w llenwi. Hoffwn bwysleisio hefyd ei bod

hi’n bwysig iawn i gorff fel Yr Amgueddfa Gymreig o Gelfyddyd Fodern i fedru       ychwanegu at ei 
casgliad o luniau gan arlunwyr cyfoes. 

